
 د لنډیو پر ټـټـر باندې د کډوالۍ انځور 
 

 لسمه برخه 
 

 لنډۍ، د ثبتولو ستونزه 
 

 یشتمه برخه ونهه سوه دوه
 

پر افغانانو باندې د بېرته شړلو کومه طریقه چې زموږ دوو لړم ډوله گاونډیانو )ایران ــ پاکستان(  
راپیل کړې ده، د بشریت په تاریخ کې به ساری ونلري. دا طریقه دومره ظالمانه ده چې هم یې وهي،  

خرڅ هم  هم یې کور ورورانوي، هم په سپکاوي چلن ورسره کوي او هم یې داسې لوټي چې لا جب 
 نه ورپرېـږدي.  

 

داسې ویل کېـږي چې په ایران او پاکستان کې له افغانانو سره د ظلم کولو دا لړۍ ترهغو پورې  
  اطلاعاتو وزیر د  د بلوچستان  غځیـږي، چې ټول اسناد لرونکي او بې اسناده راوشړي. د پاکستان  

سي پښتو په یوه  بي. بي تر دوو میاشتو به یو میلیون بهرنیان له پاکستانه و ایستل شي  ویلي دي چې
 لیکلي دي:  داسې تازه رپوټ کې د دې موضوع په باب 

 

قانوني بهرنیانو  پاکستان کې د بلوچستان اطلاعاتو ایالتي وزیر جان محمد اڅکزی وایي، د غیر  »
 ایستلو عملیاتو دویم پړاو پیل شوی دی. 

 

ښاغلي اڅکزي په مرکزي ښار کوټه کې یوې خبري غونډې ته وویل: ''په دویم پړاو کې تر اوسه  
 پورې نژدې دوه زره غیر قانوني کډوال نیول شوي او له هېواده ایستل شوي دي.'' 

 

د بلوچستان اطلاعاتو سرپرست وزیر زیاته کړه: ''هېڅ یو غیر قانوني کډوال به نه پرېښوول کېږي،  
د درولو او تالاشئ پر پالیسي هم کار روان دی، د دې له مخې امنیتي ځواکونو کسان د هر چا د  

 پېژندګلوۍ اسناد کتلای شي.''
 

له پاکستانه   یو میلیون پورې هغه بهرنیان  پایه پورې به تر  نوموړي وویل، د جنورۍ میاشتې تر 
 وشړل شي، چې په وینا یې په غیر قانوني توګه په دې هېواد کې مېشت دي. 

 

زره    ۱۲۰جان محمد اڅکزی وایي، تر اوسه پورې د کوټې له لارې له پاکستانه د وتلیو کډوالو شمېر  
 کسانو ته رسېږي. 

 

نوموړي دغه راز وویل، دوی ته معلومه شوې، چې نژدې دوه سوه زره بهرنیانو جعلي شناختي  
 کارتونه )پاکستاني تابعیت کارتونه( جوړ کړي دي او دوی په دې هکله تحقیقات پیل کړي دي. 

د بلوچستان اطلاعاتو وزیر وایي، د دوی معلومات ښیي، چې په بلوچستان ایالت کې داسې یو میلیون  
 بهرنیان مېشت دي، چې پاکستان کې د اوسېدو قانوني اسناد نه لري. 

 

)نومبر   دې مخکې  له  اڅکزي  وزیر جان محمد  اطلاعاتو  د  بلوچستان  تر  ۱۷د  ویلي و، چې  مه( 
جنوري پورې به ټول بې اسنادو افغانان افغانستان ته استوي او له هغه وروسته به د نورو د وتلو  

 وخت په ډاګه کېږي. 
 

جان محمد اڅکزي په کوټه کې یوې خبري غونډې ته ویلي و: "موږ د ټولو بهرنیو ناقانونه کسانو د  
 ...« ایستلو تابیا کړې ده، له هغه وروسته به د ټولو افغانانو د ستنېدو خبره وي." 

 

بل مار ته ورته گاونډي ایران تر دې بد حالت پر مهاجرو افغانانو باندې راوستی دی، خو هغوی  
ول نه کار اخلي چې ډېری خبرې نه میډیایي کوي. له ایران او پاکستان نه په دې وخت  دومره چل 

کې په دومره شمېر د افغانانو راشړل دا مانا رسوي چې دوی افغانان ترخوږ گوتې رانیولي دي او  
 څوک نه اوري. دومره یې زوروي چې کوکې یې تر اسمانونو پورې رسي، خو غږ یې هېڅ 

 

 دا هم څو داسې لنډۍ چې د همدغو ترخو شېبو نقاشي پکې شوې ده: 
 
 

 د ظلم نوی دود جاري دی 
 جُرمانې درنه شکوینه هم دې شړي هم 

 

 دا یوه لاره ده راپاتې 
 که غریبي وي که ساړه وطن ته ځمه 

 

 د اسلام هسې نوم دی پاتې 
 ترحم نه شته د انگریز کوي خویون 

 

 هجرت خو بیا سره جلا کړو
 خدای مهربان دی گوندې وشي دیدنونه 

 

 خدایه ته هغو ته خیر پېښ کړې
 ځینه چې ډېر مجبور دي، بېرته خپل وطن ته 

 

 پرسړک ډک موټر ولاړ دي 
 کې سپاره دي مهاجر، کورو ته ځینه په 

 

 ملیشه نه، خروړي سپي دي
 هرڅه لوټي، د لارې خرڅ نه ورپرېـږدینه 

 

 یه خلکو خپل وطن ته راشئ 
 مځکه مو خپله، کور مو خپل، خپل مو واکونه 

 

 دغه دی خپل وطن ته راغلو
 لږه سختي زغمو، د خپل واک خو به شونه 

 

 داغ یې کور راوران کړ سپېده په 
 کور دې یې وران شي، چې یې ړنگ کړل زموږ کورونه 

 پر سپېره ډاگ شپه او تیاره ده 
 لوږه یخني ده، ماشومان چیغې وهینه 

 

 پر موږ غمونه عالمونه 
 نور کړي عیشونه موږ غمو ته پیدا یونه 

 

 هجرت غمو وخواړه خلک 
 د بدمرغیو یې نور نه شته سرحدونه 

 

 گاونډیانو غبرگ ظلمونه د 
 یو مو شړي او بل مو هرڅه لوټوینه 

 

 یوازې موږ زغم ته پیدا یو 
 د ټول جهان ظلمونه زموږ په نصیب دینه 

 

 پردي وطن کې خطرونه 
 کور ته به لاړ شو گوندې نه وي خطرونه 

 

 پرموږ د ظلم باران جوړ دی
 هلته به خلاص شو چې خپل کور او وطن وینه 

 

 پیسې غواړي ملیشه راغی 
 نه منعه کېـږي او نه اوري دلیلونه 

 

 چیغې فریاد دې وي همدومره 
 د خلکو وچې شولې اوښکې فریادونه 

 

 اسلام دوکه ده  يپاکستان
 نامسلمان دي د اسلام نوم بدوینه 

